Жастар саясаты – басты басымдық

2021 жылғы 18 ақпан                                              Нұр-Сұлтан қаласы 

Қазақстан халқы Ассамблеясының Мәжілістегі депутаттық тобының мүшелері Қазақстан халқы Ассамблеясының «Жаңғыру жолы» республикалық жастар қозғалысының белсенділерімен кездесті.

«Дөңгелек үстелдің» мақсаты – жастар қоғамдастығын дамытудың өзекті бағыттары бойынша сараптамалық диалог алаңын құру, жастар бастамаларын қолдау бойынша нақты тетіктерді әзірлеу, ҚР Парламенті Мәжілісі депутаттарының белсенді жастар көшбасшыларына тәлімгерлік институтын дамыту болып табылады.

Жиынға қатысушыларды құттықтай келе, Қазақстан халқы Ассамблеясының Мәжілістегі депутаттық тобының жетекшісі С.Абдрахманов жастар саясатының басымдықтары «Қазақстан –2050» Стратегиясының басты мақсаттарының бірі болып табылатынын, оған Қазақстан Республикасының Тұңғыш Президенті – Елбасы  Нұрсұлтан Әбішұлы Назарбаев бастамашылық етіп, «Қоғамымыздың жаңғыруы және адами капиталдыға қойылатын талаптар жағдайында мемлекеттік жастар саясаты елді дамыту және қайта құру құралы болуы керек» дегенін атап өтті.  
Мемлекет басшысы Қасым-Жомарт Кемелұлы Тоқаев өскелең ұрпақ – жастарға, оның шығармашылық әлеуетіне, қоғамға араласуына  зор көңіл бөледі. 

Бүгінгі таңда Қазақстандағы әлеуметтік жаңғыру, инновациялық индустрияландыру және экономикалық интеграция бойынша жаңа ауқымды міндеттер қойылғаны маңызды. Тәуелсіздігінің 30 жылдығы аясында Қазақстан әлемнің дамыған елдері қатарына кірігу мақсатына жетуді көздейді. Барлық мемлекеттік бағдарламалар жастардың білім, денсаулық сақтау, еңбек пен жұмыспен қамту, шығармашылық қабілеттерін дамыту, жастарды кеңінен әлеуметтендіру үшін жағдай жасау және патриотизм құндылықтарын қалыптастыру саласындағы әлеуметтік құқықтарын қамтамасыз етуге бағытталған және бағытталады. 
Достық үйінде ұйымдастырылған іс-шараға Ақпарат және қоғамдық даму министрлігі Этносаралық қатынастарды дамыту комитетінің, Қазақстан халқы Ассамблеясының «Жаңғыру жолы» республикалық жастар қозғалысының, жастар ұйымдарының өкілдері, жастар саясаты саласындағы шақырылған сарапшылар, бұқаралық ақпарат құралдарының өкілдері және т.б. қатысты.

Сараптамалық кездесу барысында қатысушылар жастар саясаты саласындағы өзекті үрдістерді, жастар бастамаларын қолдау және ілгерілету бойынша ұсыныстарды, жастар ұйымдарының қызметін контенттік толықтыруды, шығармашыл жастарды, оның ішінде мүмкіндіктері шектеулі жастарды қолдауды, экономика секторларын дамыту бойынша креативті тәсілдерді талқылады.Сондай-ақ, мемлекеттік жастар саясаты туралы ҚР заңнамасын жетілдіру бойынша ұсыныстар айтылды.

Мәселен, Қазақстан халқы Ассамблеясының құрылымдық бөлімшесі ретінде «Жаңғыру жолы» республикалық жастар қозғалысының қызметі жеке бағыт болып белгіленген. Оның өңірлерде белсенді және идеялы жастар құрайтын зор ресурстық әлеуеті бар өкілдерінің желісі кең таралған. Осыған орай «Жарасым» республикалық жастар ұйымы негізінде «Жалынды жастар» дискуссиялық алаң жасау ұсынылды. 

